
RESURS SOLIQLARINI 
SOLIQQA TORTISH 
MEXANIZMLARINI 

TAKOMILLASHTIRISH

Tursunova Zulayxo Abdujobir qizi
TIFT universiteti assistenti

Annotatsiya: Ushbu maqolada soliq to‘lovchilari uchun qulaylik yaratish va davlat organlarining nazorat qilish samara-
dorligini oshirish maqsadida raqamli soliq tizimlarini takomillashtirish, resurs soliqlari orqali budjet barqarorligini oshirishi 
ko‘rib chiqilgan.

Kalit so‘zlar: resurs soliqlari, mahalliy soliqlar, yer va mol-mulk solig‘i, soliq yuki, soliq bazasi.
Abstract: This article discusses the issues of improving digital analog systems, increasing budget stability through resource 
taxes, in order to facilitate the work of taxpayers and increase the effectiveness of control by government agencies.

Key words: taxes on resources, local taxes, taxes on land and property, tax burden, tax base.
Аннотация: В данной статье рассматриваются вопросы совершенствования цифровых налоговых систем, повы-
шения стабильности бюджета за счет ресурсных налогов, с целью облегчения работы налогоплательщиков и 
повышения эффективности контроля со стороны государственных органов.

Ключевые слова: Ключевые слова: налоги на ресурсы, местные налоги, налоги на землю и имущество, налоговая 
нагрузка, налоговая база.

K I R I S H
Jahonda mulkiy soliqlar dunyoning 130 dan ortiq mamlakatlarida amal qilib, mahalliy budjetlar daromad-

larini shakllantirishning muhim omili sanaladi. Mulkdorlar tomonidan mulkdan samarali foydalanishga erish-
ishda soliqlar vositasidan foydalanish, mulkiy soliqlar tushumining mahalliy budjetlar daromadlaridagi ulushini 
oshirish borasida qator ta’sirchan chora-tadbirlar amalga oshirib kelinmoqda. Mulkiy soliqlar mahalliy budjetlar 
daromadlarining “Kanadada – 40 foizni, Buyuk Britaniyada – 30 foizni, Fransiyada – 20 foizni tashkil qiladi” [1]. 
“Mulkiy soliqlar mahalliy budjetlar daromadlarining asosiy manbasi sifatida Fransiya, Shvetsiya, AQSH kabi 
davlatlarda ko‘chmas mulk obyektlarini soliqqa tortish masalalariga, Germaniya, Kanada, Niderlandiya, Daniya 
kabi mamlakatlarda yer maydonlarini samarali soliqqa tortish masalalariga keng ustuvorlik berilgan” [2].

Jahon amaliyotida yer va mol-mulk soliqlarini hisoblash va undirish mexanizmlarini takomillashtirishga 
qaratilgan ko‘pgina ilmiy tadqiqotlarda, ushbu soliqlarni unifikatsiya qilish orqali ko‘chmas mulk solig‘ini joriy 
etilishi bilan mahalliy budjet daromadini to‘ldiruvchi manba sifatida soliqni hisoblash va undirish mexanizm-
larini soddalashtirishga erishilgan. Lekin, mazkur tadqiqotlarda yer va mol-mulk soliqlarini hisoblash xususi-
yatlari, mahalliy budjet daromadlarini oshirishda ko‘chmas mulk solig‘idan oqilona foydalanish yo‘llari hamda 
soliqlarning soliq to‘lovchilar moliyaviy faoliyatiga ta’siri kabi masalalarning chuqur tahlil etilmaganligi bu borada 
tadqiqotlar olib borish zaruriyatini keltirib chiqaradi.

O‘zbekistonda amalga oshirilayotgan soliq islohotlarining mohiyati, tabiiy resurslardan samarali va oqilona 
foydalanishni soliqlar vositasida rag‘batlantirish, soliq yukini soliq to‘lovchilar o‘rtasida adolatli taqsimlash, 
barcha toifadagi soliq to‘lovchilarni resurs soliqlarini to‘lashga o‘tkazish va bu borada, “har bir tuman va sha-
harda, respublika ahamiyatiga molik yirik korxonalar hissasini e’tiborga olmagan holda, soliqqa tortish bazasini 
kengaytirish bo‘yicha amaliy chora-tadbirlarni ishlab chiqish” [3], mol-mulklar va yer maydonlariga ilmiy aso-
slangan holda soliq solish masalalariga qaratilgan.

A D A B I Y O T  S H A R H I
Ingliz iqtisodchisi Adam Smit davlat xarajatlarini qoplash manbalari orasida yer ijarasini ajratib ko‘rsatgan 

bo‘lsa, ko‘chmas mulkka soliq solish to‘g‘risidagi qarashlar nazariyotchisi ingliz iqtisodchisi, siyosiy iqtisod 
klassik maktabining asoschisi D.Rikardo ishlab chiqaruvchi tomonidan olingan yerning ortiqcha qismi nafaqat 
tabiiy xususiyatlariga, balki fizikaviy narsalarga ham bog‘liq, degan xulosaga kelgan.

Shuningdek, D.Rikardo ko‘chmas mulkka soliq solish ta’sirini yer solig‘i prizmasi orqali tahlil qilish bo‘yicha 
olib borgan tadqiqotishlari natijasida, har yili yaxshilangan yer uchun qilingan xarajatning faqat bir qismi tupro-
qning dastlabki va buzilmasligi uchun to‘lovni o‘z ichiga olganligini aniqlagan [4].

Alfred Marshall “Ko‘chmas mulkka soliq joriy etishda mahalliy to‘lovlarning ushbu sohada yashash dara-
jasini oshirish qobiliyatiga ega bo‘lishining eng muhim omillaridan biri hisoblangan. Marshall og‘ir to‘lovlar 
to‘lovchilarni hududni tark etishga undaydi, foydali to‘lovlar esa, aksincha, odamlarni jalb qilish va investitsi-
yalarni jalb qilish uchun rag‘batlantiruvchi omil bo‘lishi mumkin”, [5] degan xulosaga kelgan.

Ushbu iqtisodchi olimlar tomonidan soliqqa tortish maqsadida ko‘chmas mulkni tabaqalashtirishni taklif 
qilingan. Masalan, jismoniy va yuridik shaxslarga turlicha stavkada soliqqa tortishni, obyektlardan (tijorat, ishlab 
chiqarish, turarjoy va boshqalar) foydalanish maqsadiga qarab farqlanishini hisobga olish lozimligini ta’kidlag-
anlar [6].

Mamlakatimizning iqtisodchi olimi Sh.A. Toshmatov mahalliy budjetga soliq tushumlarini oshirishga yo‘nal-
tirilgan bir qator tadbirlarni keltirib, unda soliqlarni turli darajadagi budjetlar o‘rtasida taqsimlash tizimini mahalliy 
hokimiyatlarning soliq tushumlarini maksimallashtirishdan manfaatdorligini ta’minlash kontekstida takomillasht-
irish bo‘yicha fikr mulohazalarni bildirib, hududiy soliq salohiyatini baholash va mahalliy soliqlarni undirish mex-
anizmini takomillashtirish zarurligini ilgari suradilar [7].

Sh.Sh. Saipnazarov tabiiy resurslardan foydalanuvchilarga aniq va bashorat qilinadigan soliq stavkalari 
taqdim etish orqali soliq tizimining ishonchliligi va bashorat qilinishini ta’minlash mumkinligi xaqida fikr bildiradi.

T A D Q I Q O T  M Е T O D O L O G I YA S I
Maqolada resurs soliqlari mexanizmini, soliq bazasini aniqlash va ta’sirchanligi baholash, statistik tahlil 

usullaridan foydalanilgan.

T A H L I L  V A  N A T I J A L A R  M U H O K A M A S I
Mahalliy budjetlar tarkibida mahalliy soliqlar kamayishini bevosita mol-mulk solig‘i tushumini jami budjet 

tushumlari bo‘yicha tahlil qilinganda, 2018–2022-yillarda mol-mulk solig‘ining davlat budjeti va mahalliy budjet 
daromadlari salmog‘idagi ulushlari juda ham past darajani tashkil etishi bilan birga, ushbu soliq tushumining 
oxirgi yillarda keskin pasayish tendensiyasida bo‘lganligini, xususan, mol-mulk solig‘i tushumi 2018-yilda oldingi 
yilga nisbatan 121,4 foizga, 2019-yilda oldingi yilga nisbatan 128,3 foizga, 2020-yilda 122,3 foizga o‘sgan bir 
davrda, 2021-yilda 88,4 foizni va 2022 -yilda 85,6 foiz tashkil qilgan.

Shu sababli, mol-mulk solig‘i tushumidagi muammolarni soliq to‘lovchilar soni bilan taqqoslab tahlil qilish 
lozim deb topildi. Chunki, aynan 2018–2022-yillarda mol-mulk solig‘ini to‘lovchi yuridik va jismoniy shaxslar 
sonida ham keskin o‘zgarishlar amalga oshirilgan.

1-rasm: 2018–2022-yillarda mol-mulk solig‘ini to‘lovchi yuridik shaxslar sonining ko‘rsatgichlari [8]

Shu sababli, ushbu tahlil natijalari mahalliy soliqlar jumladan, mol-mulk solig‘i bo‘yicha tushumlar dinami-
kasidagi mazkur holat, soliq tushumlarining o‘sishi nafaqat soliq to‘lovchilar soniga, balki soliqqa tortish obyekt-
lari, soliq hisoblash bazasi hamda soliq stavkalarini to‘g‘ri belgilanishiga bog‘liq ekanligini ko‘rsatadi va mazkur 
soliq elementlarini chuqur tahlil qilishni talab qilinadi.

Mamlakatimizda 2020-yildan amaliyotga joriy etilgan O‘zbekiston Respublikasi Soliq kodeksining 410 va 
418-moddalariga muvofiq, O‘zbekiston Respublikasi hududida soliq solish obyekti hisoblanuvchi mol-mulkka 
ega bo‘lgan yuridik shaxslar va ko‘chmas mulkka ega bo‘lgan O‘zbekiston Respublikasining norezidentyu-
ridik shaxslari hamda uy-joylar, kvartiralar, dala hovli imoratlari, tadbirkorlik faoliyati yoki daromad olish uchun 
mo‘ljallangan ko‘chmas mulk obyektlari va qurilishi tugallanmagan yashash uchun mo‘ljallanmagan obyektlari 
bo‘lgan jismoniy mol-mulk solig‘ini to‘lovchilar hisoblanadilar.

X U L O S A  V A  T A K L I F L A R
Mamlakatimizda olib borilayotgan iqtisodiy islohotlar bilan mahalliy boshqaruv organlarining vakolatlarini 

kengayishi natijasida ularga ma’muriy hududning ijtimoiy - iqtisodiy barqarorligini ta’minlash vazifasini yuk-
laydi. Mahalliy vakillik organlari amaldagi qonunchilikka asosan, o‘zlariga yuklatilgan vazifalarni to‘liq hamda 
belgilangan muddatlarda yuqori darajada bajarishlari uchun ularga ma’lum miqdorda moliyaviy resurslar lozim 
bo‘ladi. Ushbu moliyaviy resurslar bazasining asosi bo‘lib mahalliy budjet daromadlari hisoblanadi.

Lekin, mazkur holatni xorijiy mamlakatlar soliq tizimida joriy etilgan soliqlar va ularning umumiy tushumdagi 
salmog‘i bilan tahlil etganimizda respublikamizda mol-mulkni va yer maydonlarini soliqqa tortishda bir qator 
muammolar borligini xam ko‘rishimiz mumkin.

Mavzu doirasida amalga oshirilgan tahlillar va ilg‘or xorijiy mamlakatlar tajribasiga tayangan holda tadqiqot 
ishini tayyorlash davomida quyidagi xulosalar shakllantirilib, amaliy tavsiya va ilmiy takliflar ishlab chiqildi.

1. Rivojlangan mamlakatlar mahalliy budjet daromadlarining asosiy qismi ko‘chmas mulk solig‘i hisobiga 
shakllanayotgan bir paytda mamlakatimiz mahalliy budjetining daromadlari tarkibida mahalliy soliqlar 
salmog‘ining yildan-yilga pasayib borishi bugungi kunda soliq tizimi oldidagi asosiy muammolarda biri 
bo‘lib, uni ilg‘or xorijiy mamlakatlar tajribasi asosida qayta ko‘rib chiqish budjet – soliq siyosatining 
asosiy yo‘nalishlarini belgilashda, mavjud mol-mulklar va yer resurslaridan samarali soliq undirish mex-
anizmlarini joriy etish lozim. Bu esa mahalliy budjetlar daromadlari barqarorligini oshirish bilan birga, 
mol-mulklar va yer resurslaridan samarali foydalanishni ta’minlashga xizmat qiladi.

2. Respublikamiz hududi bo‘yicha barcha yer maydonlari va ko‘chmas mulklarning to‘liq kartografik asosini 
shakllantirilishi, ko‘chmas mulklar va yer maydonlaridan foydalanuvchilarning soliqqa tortish obyektla-
rining yoppasiga inventarizatsiyadan o‘tkazish orqali ularning yagona davlat reyestrini tuzilishi, yer va 
mulklardan foydalanuvchilar egaligidagi yerlarning balansi va hisobining Kadastr agentligi tomonidan 
onlayn tizimida ro‘yxatga olinishi hamda ushbu onlayn geoportalni Milliy geoaxborot tizimiga integrat-
siya qilinishi respublikamizda mavjud yer maydonlari va ko‘chmas mulklar hisob-kitobini yuritishda shaf-
foflik va ochiqlikni ta’minlaydi.

3. Qishloq xo‘jaligi mahsulotlarini yetishtiruvchi barcha xo‘jaliklar uchun qishloq xo‘jaligi maqsadlarida foy-
dalaniladigan yerlar uchun yerlarning normativ qiymatidan kelib chiqib soliq hisoblash, soliq hisoblash 
jarayonini soddalashtirilishi bilan birga, barcha xo‘jaliklar uchun soliq solishning teng shart-sharoitlarini 
ta’minlaydi va barcha qishloq xo‘jaligi mahsulotlarini yetishtiruvchilarni adolatli soliqqa tortilishiga mus-
tahkam zamin yaratadi.

4. Qishloq xo‘jaligi uchun mo‘ljallanmagan yerlar uchun yer solig‘ining bazaviy stavkalarini yuridik shax-
slarga 1 gektar uchun, jismoniy shaxslarga 1 kv.m. uchun hududlar kesimida mutlaq miqdorda belgila-
nishi barcha soliq to‘lovchilar uchun soliqni hisoblab chiqish jarayonlarini yengillashtiradi.

